
1.-TXISTE BAT ONDO KONTATZEKO ZENBAIT  ARGIBIDE

Txistea kontatzerakoan ordena bat mantendu behar da beti: lehenengo pertsonaia deskribatu behar da. Gero, pertsonaiaren istorioa kontatu eta azkenik, bukaera borobila eman behar diogu txisteari. 

1.1.Pertsonaia deskribatzen. 

-     Pertsonaiaren ezaugarri garrantzitsuenak aipatu behar dira batez ere. 

· Deskribatzeko ordena bat jarraitu behar da. 

· Lehendabizi ezaugarri fisikoak deskribatu (itxura, aurpegia, gorputza, janzkera, ibilera…) 

· Gero ezaugarri psikologikoak (izaera, ohiturak…)

· Deskribapen on bat egiteko, bi tresna mota erabiltzen dira askotan: 

· Hizkuntza baliabideak: Onomatopeiak, esaera zaharrak, errepikapenak, exagerazioak, hitz xelebreak… 

· Bestelako adierazpen baliabideak: Keinuak, mugimenduak, tonuak, erritmoak erabiliz. 

Adibidez: 

· “ Bere besuak hain luziak ziren ze, oin puntak makurtu barik ikutzen zituen” (Fisikoa)

· “ Sudurra hain zeban luzia, hegazkin batek be lurra hartuko lukiela bertan arazo barik” (Fisikoa) 

· “ Hain zan egoskorra, baiña hain zan egoskorra ze, egun baten gaba zala esan eta eguzkixa bera be ezkutatu eragin zeban” (Psikologikoa). 

1.2. Pertsonaiaren istorioa kontatu. 

· Honek esan nahi du, pertsonaiari gertatutako zerbait edo bururatu zaion ideiaren bat kontatu behar dugula. 

· Istorioa kontatzeko denbora antolatzaileak erabili behar ditugu: 

· “Behin batian kalian doiala…” 

· “ Aurreko egunian ez zan konturatu…” 

· “Bixaramunian  medikuarengana juan behar dau…” 

1.3 Bukaera. 

· Txistearen amaieran entzulearen barrea eragin behar dugu. Hori lortzeko, aurrez ere (pertsonaiaren deskribapena eta istorioaren kontaketa egiten dugunean) gure eskutan dauden baliabideak bikain erabili behar ditugu. Hona hemen zenbait truku.
2. BARREA ERAGITEKO ZENBAIT TRUKU

1. Askotan txisteetan hitzekin jolasten da: errepikapenak eginez, hitz xelebreak asmatuz… 

__ “Kontxo, kontxo, Joxe Lontxo! Zer moduz, kakamuxu? 

2. Exagerazioak ere askotan erabiltzen dira, adibidez: 

· Zerbait berez dena baino handiagoa/txikiagoa/ estuagoa/ zabalagoa… dela adierazteko: “ Jirafak baino lepo luziagua  zeukan, eta liztorrak baino ipurdi estuagua”. 

· Akats bat exageratzeko: “ Sudurra Pinotxorena baino luziagua, konkorra gamelu baten parekoa…”

· Gertakari bat deskribatzerakoan: “Emondako zaplastekuarekin illargiraiño heldu zan,  lurrak irentsi zeban…) 

3) Txistea kontatzerakoan, beti entzuleari zuzen-zuzen berba egin behar zaio. Kontakizunari eman nahi diogun erritmoaren arabera, hizkera bi modutakoa izan daiteke: 

· Telegrafikoa: “Bi moja. Bat jarritta. Bestia zutik…” 

· Aberatsa: “Orduan, aittak zer erantzun dotsa? Ezetz ba, berak ez zebala sekula santan be  txarri bat hegan helikoptero moduan ikusi…” 

4) Entzuleekin harremana mantentzeko galderak erabiltzen dira: “Eta orduan badakizue zer egin daben? Ba…”; “ Ezagutzen dozue oinutsik ibiltzen dan tipo hori? Ba…”

- Beste kasu batzuetan, entzulearen inguruko zerbait aipatzen da. Hurrengo adibidean, kontalaria Antzuolako txiste lehiaketan ari da parte hartzen eta protagonista antzuolar bat jartzen du hasieran.  http://www.ahotsak.com/bergara/pasarteak/ber-017-035/
5) Ekintzak beti bukatuak dira: joan da, esan dio, galdetu dio, jo du… Txiste osoan mantendu behar da kontatzeko modu hori. 

6) HIKA hitz egin daiteke, entzulearekin gertutasuna mantentzeko. “Hi bergarakua edo ze arraixo haz? 

7) Sorpresarik handiena, txiste berri bat kontatzen denean ematen da. Horregatik, komeni da lehendabizi entzuleei galdetzea ia ezagutzen duten. Adibidez:  “Ba al dakizue Antzuolako mutil harena?” 

· Galdera egiterakoan, txistearen pista bat eman dezakegu, baina bukaera ez kontatu sekula. Txistearen amaiera aipatuz galdetzen badiegu, akabo grazia guztia! 

8) Txiste bat baino gehiago kontatu behar badituzu, ez hasi sekula onenetik. Hobe da gogokoen duzuna, edo hoberena dela iruditzen zaizun txistea beranduago kontatzeko lagatzea. 

9) Ez kontatu sekula barregarria ez den txisterik. Eta barregarria bada  be, askotan laguntzen du esateak txiste hori pertsona famaturen batek kontatu zizula. Horrela prestuago egongo dira entzuteko. Adibidez: “ Aurrekuan Aita Santua bisitatzera juan nintzan, eta zera kontau zostan…” 

10) Txistea buruz ikasita eduki behar da. Ez inprobisatu sekula eta ondorengoa bezalako oharrak ematea ere debekatuta dago: “ Ahaztu egin jat! Tipuak bi metro neurtzen zittuan eta praka gorrixak  zeuzkan”. 

11) Txisteak beti ulertzeko erraza izan behar du. 

· Txistea labur kontatzea erabakitzen badugu, kontuz ibili behar gara ez gehiegi mozten. Laburregia bada, agian jendeak ez du ulertuko. 

· Txistea luze kontatu nahi badugu, kontuz ibili behar gara jendea ez dadin aspertu. 

· Ez errepikatu sekula aurrez emandako azalpenik, edo ez hasi azaltzen jendeak berez badakien zerbait. Txistea ulertzeko beste detaile eman behar dira, alferrikako azalpenetan sartu barik. 

12) Txistea kontatzen ari garenean, antzerkia egiten dugu. Horregatik garrantzia handia dauka ondo aukeratuta izatea txistea kontatzeko modua: 

· Zein zati kontatuko ditugun azkar edo detaile asko emanez. 

· Pertsonaientzako zein ahots aukeratzen ditugun. 

· Txistearen zein zatitan egingo dugun pausaldia, eta noiz azkartuko dugun erritmoa. 

13) Dakizkizun guztietatik beti egongo da barrerik eragingo ez duen txisteren bat. Kontalari onenei ere gertatzen zaie, beraz ez zaitez kezkatu. Normala da. 

3. HIZKUNTZA BALIABIDEAK 

	Errepikapena, tonua, erritmoa eta exagerazioa dira kontalariak erabiltzen dituen hizkuntza baliabide nagusiak. Datozen lerroetako azalpen eta adibideekin  hauek zer diren eta zertarako erabiltzen diren ikasiko duzue.  

Edozelan ere, ez da nahikoa erreminta horiek zelan erabiltzen dituzten ikustea. Komeni da ikasitakoa praktikan jartzea, zeuek kontalari bihurtzea. Horretarako, hain zuzen, “Ahozkotasuna lantzeko danetariko baliabideen bilduma”n dituzue zerrendatuta onomatopeia, elipsia, hitz jokoak, errepikapena, erritmoa eta beste hizkuntza baliabide batzuk lantzeko zenbait baliabide: igarkizunak, txisteak, ipuinak …



3.1. Onomatopeiak

Txistea indartzeko, exageratzeko, mugimendua adierazteko, hitzaren esanahiari hotsa emateko… erabiltzen da. Askotan, onomatopeia baten ondoren kontalariak isilune bat egiten du entzulearen interesa sortzeko. Adibidez: 

· “Kasilda kalean doa eta bat batean, katapunba!” (eta kontalaria isilik geratuko da une batez, entzuleak Kasildari zer arraio gertatu ote zaion pentsatzen jarri daitezen). 

DBH: 

· Jose Ramon Peña. Onomatopeia, sexua. Motza: http://www.ahotsak.com/bergara/pasarteak/ber-017-050/
· Asier Agirrebeña. Onomatopeia, sexua. Motza:  http://www.ahotsak.com/bergara/pasarteak/ber-017-047/ 

· Maite Aristegik Antzuolan kontatutakoa: http://www.ahotsak.com/bergara/pasarteak/ber-017-035/
LH: 

· “Pikatxoiaz”: http://www.ahotsak.com/bergara/pasarteak/ber-017-041/
3.2. Esamoldeak: Sentimendu edo iritzi ezberdinak adierazteko, edo egoera zein pertsonaia bat deskribatzeko balio dute. Azpian dituzun helbide zein liburuetan esaera zaharrak, eskualdeko esamolde ezberdinak aurkitu ditzakezu:  

· Gotzon Garatek bildutako euskal atsotitz edo esaerak biltzen dituen web orria: http://www.ametza.com/bbk/htdocs/garate.htm 

· “Esaera zaharrak eta txiste berriak”. J. Ormazabal. Elkar. Donostia 1981.

· Esamolde despektiboak, sexu eta ligatzearekin lotutakoak, haserrea adieraztekoak… lagun artean gazteek beraien sentsazioak adierazteko esamolde ugari biltzen ditu gure eskualdeko euskalkian. “Berbeta berua”. (Helbide elektronikoa; ikus atzeko orria) 

3.3. Hitz jokoak: Pirritx eta Porrotxek erabiltzen dituzte beraien emanaldietan.  “Gero arte, Bonaparte”, “Agur eta jan jogur”, “Kontxo, kontxo Joselontxo!” eta beste asko daude. Txisteari grazia gehiago emateko asmatu ere egin daitezke.  

3.4. Errepikapena: Txistean zehar intriga mantendu eta kontakizuna luzatzeko erabiltzen da normalean. Behin eta berriz errepikatzen da pertsonaia batek esaten duena, edo gertatzen den ekintzaren bat. Modu horretan, bukaerako ateraldiak  indar handiagoa hartzen du. Beste batzuetan berriz, errepikapena bera da txistea 
DBH: 

-    “Errosarioa”: http://www.youtube.com/watch?v=50kNUqDTxlE
· Jose Ramon Aiastui. Errepikapena, sexuaz . http://www.ahotsak.com/bergara/pasarteak/ber-017-053/
· “Antojoak”: http://www.ikasbil.net/jetspeed/portal/media-type/html/language/eu/user/anon/page/txisteakdetalle?gid=10928
LH: 

· “Antojoak”: http://www.ikasbil.net/jetspeed/portal/media-type/html/language/eu/user/anon/page/txisteakdetalle?gid=10928
· “Ama-alabak jatetxean”: http://www.ahotsak.com/bergara/pasarteak/ber-017-032/
· “Bingo”: http://www.ahotsak.com/bergara/pasarteak/ber-017-040/
3.5. Elipsia: Kontakizunari erritmo biziagoa emateko erabiltzen da. Normalean, narrazioaren ordez txisteko pertsonaien arteko elkarrizketa erabiliz kontatzen da gertatzen ari dena. 
     Adibidez: 
DBH

· “Amaren bular ttipiak”: http://www.ikasbil.net/jetspeed/portal/media-type/html/language/es/user/anon/page/txisteakdetalle?gid=10977
· Agure bi berbetan: http://www.ikasbil.net/jetspeed/portal/media-type/html/language/es/user/anon/page/txisteakdetalle?gid=10998
                 LH

· “Errosarioa”: http://www.youtube.com/watch?v=50kNUqDTxlE
· “Aita santuaren meza”:  http://www.ikasbil.net/jetspeed/portal/media-type/html/language/es/user/anon/page/txisteakdetalle?gid=11044
· “ Saskibaloia ikusten”: http://www.ahotsak.com/bergara/pasarteak/ber-017-023/
3.6. Exagerazioak:  Pertsonaia edo egoera bat deskribatzerako orduan erabiltzen da gehienetan. Pertsonaia edo egoera hori are barregarriagoa izan dadin egiten du hori txiste kontalariak. 
DBH 

· “Amatxiren mandoa”: http://www.ikasbil.net/jetspeed/portal/media-type/html/language/eu/user/anon/page/txisteakdetalle?gid=10963 (deskribapen fisikoa egiterakoan) 

· “Pikatxoiaz”: http://www.ahotsak.com/bergara/pasarteak/ber-017-035/  (Egoera baten deskribapena egiterakoan). 

LH

· “Aizkorarena”: http://www.ahotsak.com/bergara/pasarteak/ber-017-041/ (Deskribapen fisikoa, psikologikoa eta egoera deskribatzerakoan exageratzen du) 

3.7. Hitz asmatuak: Ezaguna den zerbaitekin lotuta, txiste kontalariak hitz berri eta barregarriak asma ditzake. Hitz hauek beraiek txistea izan daitezke (hurrengo adibidean esaterako). Baina asmatutako hitzak erabiltzen dira baita ere, txistean zehar sartu eta entzuleari barretxoren bat eragiteko. 
DBH eta LH

· “1,9”: http://www.ikasbil.net/jetspeed/portal/media-type/html/language/es/user/anon/page/txisteakdetalle?gid=321622
DBH: Kike Amonarrizek euskal umoreari buruz hitz egiten du eta txiste bat hutsetik zelan asmatu azaltzen du. “Zela esaten da…?” estiloko txiste bat asmatzeko prozesua erakusten du. (6 minutuko iraupena) 

·       http://www.youtube.com/watch?v=Rt6rZlNpto8
4. BESTELAKO BALIABIDEAK

4.1. Keinuak: Txiste bat kontatzerakoan oso garrantzitsua da antzerkia egitea. Hau da, entzuleak zeu kontatzen ari zarena bertatik bertara bizitzen ari dela sentitu behar du. Beraz, pertsonaia deskribatzen ari zarenean, adibidez,  “zatarra” esaten ari zaren momentu berean, zeuk ere aurpegi zatarra jarri beharko duzu. Edo norbaitek beste bati zaplasteko bat eman diola kontatzen ari bazara, momentu horretan zaplasteko bat emateko keinua egin beharko duzu. Keinuak oso garrantzitsuak dira txiste bat ondo kontatzerakoan. 

DBH eta LH

· “Jamembuour familia”: http://www.youtube.com/watch?v=Sjp_95V6HH0
· “Katastrofa”:  http://www.youtube.com/watch?v=vsRPRa76D_8
· “Roke txisteak”:  http://euskaltube.com/play.php?vid=3036
· Ugutz Roblesen saio zati bat: http://www.youtube.com/watch?v=ug5Un-5rfWI  ( hirugarren txistea da adierazgarriena eta ulerterrazena) 

4.2. Erritmoa: Erritmoa erabiltzen da, entzuleari kontakizunean zehar sentsazio ezberdinak eragiteko. Adibidez, entzulearengan intriga sortu nahi badugu, isilunea erabiliko dugu (bigarren adibidean ikusiko duzuen moduan). Edo, pertsonaia bat presaka dabilela adierazteko, narratzaileak erritmo azkarrean konta dezake gertatzen ari zaiona. Normalean, pertsonaien arteko elkarrizketak dauden txisteetan erritmo ezberdinean kontatzen da narratzailearen zatia eta elkarrizketarena. Horrela bereizten ditu entzuleak ere, bi zatiak. 

Txistea erritmo egokian kontatzea oso garrantzitsua da entzulearen arreta mantendu eta ez aspertzeko. 

· “Poesia Munizipala” : http://www.bertsoplaza.tv/erabiltzaileak/Bertsoplaza/poesia-munizipala-mantxi-txiste-kontatzen-antzuolan/view
· “Aitaren bi pitilinak”: http://www.ikasbil.net/jetspeed/portal/media-type/html/language/es/user/anon/page/txisteakdetalle?gid=10984 

(Kontakizunaren erritmoa ezberdina da narratzaileak hitz egiten duenean eta pertsonaien arteko elkarrizketan. Modu honetan bizitasuna ematen dio txisteari. Pausaldia ere egiten du bukaeran, azken “gag”a egin aurretik). 

· Gaztetxo batek kontatutako bi txiste: http://www.ahotsak.com/bergara/pasarteak/ber-017-007/
(Lehenengo txistean galdera bat bota die entzuleei eta segidan isilune bat egin du. Modu honetan, entzuleak galdera horren erantzuna zein ote den pentsatzen hastea eragiten du. Txistearen grazia dago, bukaeran ematen duen erantzun absurdoan). 

4.3. Tonua: Pertsonaia harrituta, haserre, pozik, aspertuta, urduri … dagoen adierazteko erabiltzen da tonua. Normalean baxuago edo altuago hitz eginez, xuxurlatuz edo oihukatuz, polikiago edo azkarrago hitz eginez… egiten da. 

DBH 

· “Amaren bular ttipiak”: http://www.ikasbil.net/jetspeed/portal/media-type/html/language/es/user/anon/page/txisteakdetalle?gid=10977
· “Andregaiaren amarenean”: http://www.ikasbil.net/jetspeed/portal/media-type/html/language/es/user/anon/page/txisteakdetalle?gid=10998
· “Aitaren bi pitilinak”: http://www.ikasbil.net/jetspeed/portal/media-type/html/language/es/user/anon/page/txisteakdetalle?gid=10998
-    “Roke txisteak”:  http://euskaltube.com/play.php?vid=3036

LH: 

· “Lorik egin ezinda”: http://www.ahotsak.com/bergara/pasarteak/ber-017-034/
· “Eztulka”: http://www.ahotsak.com/bergara/pasarteak/ber-017-049/
4.4. Ahotsa: Tonuarekin batera, pertsonaiaren izaera deskribatzeko balio du. Normalean, elkarrizketatan pertsonaia bat eta bestea zein diren bereizteko erabiltzen da ahots aldaketa. Askotan, ahotsaren bitartez adierazi dezakegu pertsonaia zelan sentitzen den. 

Adibidez: Negar itxura eginez antzeztu dezakegu pertsonaia bat triste dagoela esateko. 

DBH

· “Aita tontoa ez”: http://www.ikasbil.net/jetspeed/portal/media-type/html/language/eu/user/anon/page/txisteakdetalle?gid=321659
· “Ama doloretakoa, ze mina!: http://www.ikasbil.net/jetspeed/portal/media-type/html/language/es/user/anon/page/txisteakdetalle?gid=10977
LH

· “Aitak ere ez zekien”: http://www.ikasbil.net/jetspeed/portal/media-type/html/language/es/user/anon/page/txisteakdetalle?gid=10936
· “Estu-estu”: http://www.ahotsak.com/bergara/pasarteak/ber-017-031/
· “ Kolpea”: http://www.ahotsak.com/bergara/pasarteak/ber-017-034/
· “Eztulka”: http://www.ahotsak.com/bergara/pasarteak/ber-017-049/
_______________________________________________________________________

5.- IDATZIZKO TXISTEAK KONTATZEKO BIBLIOGRAFIA
LH: “Txisteak idatziz LH.doc” dokumentua

. 

DBH:  Ikasbileko ereduak erabil daitezke, baita honako erreferentziotatik hartutakoak ere:  

· Txorakikeriak (1, 2 eta 3). Kike Amonarriz.

· Esaera zaharrak eta txiste berriak. J. Ormazabal. Elkar. Donostia 1981
· “Ziztadak” (Eibar) 
· Gertaerak eta txisteak. Lazkao-Txiki. Auspoa Liburutegia. 1994. 
LHrako txiste batzuk, bertako euskara moldatuta
LORUA 

Gizon bat txori dendara sartu zan eta loro elebiduna eskatu zeban. Dendarixak hanka bakoitzian soka bana zeukan bat erakutsi zotsan. 


— Ezkerreko sokatik tira egin ezkero, euskaraz berba egingo dotsu –azaldu zotsan saltzailliak– eta eskumakotik tira egin ezkero, katalanez.

— Aizu, eta bixetatik batera tira egitten badotsat? –galdetu zotsan bezeruak. 

— Zozua halakua! Lurrera juango naiz mokoz aurrera! –erantzun zotsan loruak.

PUZKARRA

Gizon bat medikuana juan zan eta esan zotsan: 

— Mediku jauna, arazo bat daukat. Nere puzkarrak ez daukate usaiñik. 
— Hori ez da posible. Bota egizu bat ointxe bertan! 
— PPPPPRRRRRRRRR!

— Hori larrixa da. Ebakuntza bihar dozu. 
— Ipurdian? 
— Ez, gizona, sudurrian.

BI MONJA 

Bi monja badoiaz motorrian eta iñork pasatzia lortzen ez daben kurba arriskutsua garbi-garbi, zast, pasatzen dabe. Beste aldian ertzaiñak dare eta esan dotse:

 
— Zela lortu dozue kurba hori pasatzia? Eta monja batek: 

— Jesus gurekin dago eta. 
— Beno ba, orduan multia motorrian hiru juateagattik.

RANBO 

—Ama! Ama! Eskolan Ranbo esaten doste. 

—Lasai seme, zuzendarixarekin berba egingo dot. 

—Ez, ez, hau nere misiñua da.

AITA-SEMIAK 

Aita-semiak etxian dare, eta zera esaten dotsa semiak aittari: 

— Aitta, haundi egitten naizenian amandriarekin ezkonduko naiz. 
— Zela ezkonduko zara nere amarekin?
— Zu ezkondu ziñan ba neriarekin!!

BI ZORO 
Bi zorok berriketan dihardue zoro etxian, eta esaten dau batek:
— Plan bat egin bihar dogu!
— Hesixa oso handixa baldin bada, zulo bat egingo dogu azpittik pasatzeko; eta txikixa baldin bada, gaiñetik salto egingo dogu.

Hesira hurbildu, eta hau esaten dabe bixa batera:
— Ene! Ez dago hesirik, ezin gara pasatu!

ELKARRI TIROKA 
Bi mexikar alkartzen dira, eta... 

· Ale manito, ze izen daukazu? 

· Ni? Ni naiz Pepe Galleta 

· Bestiak hartzen dau pistolia, eta Pummm! 

· Hemendik aurrera Pepe Rosquilla. 

LANPETUTA DAGO 

Hau markesa baten etxian gertatutakua ei da. Dihar egin ei zeben telefonoz, eta neskamiak hartu dau telefonua: 

— Bai? 
— Kaixo, egun on! Markesia etxian dago? 
— Ez, markesa komunian nago. 
— A, bale, barkatu. 

Telefonua exegi dau... 

— Baiña, baiña, baiña... dihar egitten dabenian, ez egizu esan komunian naguala, esan egizu bada lanpetuta naguala. 
— Bale, bale, bale, bale. 

Ordu laurden baten buruan berriz be telefonua: 

— Kaixo, egun on! 
— Bai, egun on! 
— Markesia etxian dago? 
— Ez, markesa lanpetuta dago. 
— Eta noiz libratuko da? 
— Nire ustetan aurki, pasilluan puzkarka juan da eta.

PIPI-KAKA 

Neska bat bere amarekin parkian dago. Kakaguria dauka eta amak errepidera juateko esan dotsa.

Bertan daguala, kamioi bat pasatu da eta boziñia jo dau:

—PI PI.

Neskiak diño:

—Bai, zuk pipi baiña nik kaka. 

TXAPELA DAUKANA 

Gizon bat baserri batera aillegau da…

— E, mutiko! Nun dago aitta?

— Zaltaixan dabil txarrixei jaten emoten.  

— Erraz ezagutuko dozu, txapela daukana da. 


JAKINTSUA 

Aitorrek bere amatxori galdetu dotsa:

· Ama, aitta zergaittik da burusoilla?

· Oso jakintsua dalako. Jakintsuak asko pentsatzen dabe eta illia jausi egitten jakue…

· Hara! Eta zu, orduan, zergaittik zara hain illetsua?

IZEN ALDAKETA 

— Zela daukazu izena?

— Batzuk Teo esaten  doste, eta beste batzuk Doro.

— A! Orduan Teodoro zara?

— Ez, Doroteo. 

JAI BATEN 

Jai baten andriak hasarre egin dotsa gizonari:

· Laugarren aldiz hartu dozu tartia izozkiarekin. Ez zara lotsatzen ala?

· Lotsatu? Zer dala eta? Zuretzat dala esan dotset beti. 

BARRAKETAN GALDUTA 

Jaixetako barraketan, negar baten dago umetxua. Udaltzaiña juan jako eta galdetu dotsa:

· Zer  gertatzen jatzu, txiki? Galdu egin zara ala?

· Ez, jauna, ez. Aitta da galdu dana.

  

AITTITAREN DARDARIA 

Bi ume tripako miñez dare eta medikuak zapore txarreko jarabia emon dotse:

Umiek amari:

· Ez, ez eta ez. Ez dogu zurekin jaraboa hartu nahi, aittittarekin hartu nahi dogu.

· Aittittarekin? Zergaittik aittittarekin?

· Aittittak izugarrizko dardaria daukalako eta jarabe erdixa kanpora botatzen dabelako. 

KASILDA 

Behin hala esan zeban Lazkao Txikik, ezagutzen zebala azkeneko berrogeita hamar urtian ia hillian zeguan pertsona bat.

— Zein? Zein? —galdetu zotsan bere lagun batek.

— Kasilda, mutel! Kasi-hilda —erantzun zotsan.

 
 

ENTZIKLOPEDIA BALIOTSUA 

Liburu-saltzaille bat etxez etxe dabil liburuak saltzen. Egun baten ikasle baten amak zabaltzen dotsa atia eta hala esaten dotsa saltzailliak:

— Entziklopedia hau munduko onena da. Zure semiak hemendik ikasten badau karrera erdixa aprobauta dauka, bape nekatu barik…

—Bai? Orduan, bi entziklopedia emoidazu! 
 
BIZARRA MOZTIAGAITTIK? 

Itxura arduragabeko gazte bat sartu da pelukerixan. Oso ille luzia dakar. Ile-moztailliari hala galdetu dotsa:

· Egunon, jauna! Zenbat ordaindu bihar da illia moztiagaittik? 

· Milla pezeta. 

· Eta bizarra moztiagaittik? 

· Hirurehun.

· Orduan… buruko bizarra moztu egidazu, mesedez. 


 
INDAR ASKO 

Bartolok esan zeban, harro-harro:

— Nere semiak izugarrizko indarra dauka, bost urterekin hamar kilo jasotzen dittu.

Eta hala erantzun zotsan lagun batek:

— Gure semiak bost hillabete besterik ez dauzka, eta etxeko denak jaikitta edukitzen gaittu gau osuan. 

ZORO ETXIAN 

Zoro-etxian gizon batek emakume batekin berriketan dihardu:

· Julio Zesar naiz. Ezkondu nahi dozu nerekin?

· Barkatu, baiña ezin dot…

· Zergaittik bada?

· Napoleonen andria naizelako… 
 

OPERATU BERRIXA 

Kalixto operatu berri dago ospittalian eta lagun bat etorri jako bisittan:

· Operatu nabenian esponja bat laga doste barruan.

· Eta? Min handixa emoten dotsu?

· Miñik ez. Egarrixa emoten dost… 
 

ZAURIXA

Mutiko batek sekulako ebagixa egin ei zeban. Aitta zaurixa josten ari jakon jostorratzaz eta harixaz.

Izugarrizko garrasixak etaratzen zittuan mutikuak, eta hala esan ei zotsan aittak:

— Egon zaitte isillik! Bestela medikuana eruango zaittut eta!

 

ITSUA 

Andra bat kaletik doia eta baztar baten daguan mutiko bati hala galdetzen dotsa:

· Aizu, mutiko! Badakizu nun daguan hemen egoten dan itsua?

· Bai, andra. Egunkarixa erostera juan da eta segittuan bueltauko da. 

IKASTOLAN 

Andereñuak esaten dotsa Pellori:

· Zer egitten dozu uretan?

· Igerixan nabil!!!

· Bajuago, bajuago.

· Buzeatu!!! 

HAURDUNALDIXA 

Hiru lagun dare eta esaten dau batek:

· Nere amak haurdun zeguanian beti izozkixak jaten zittuan eta halaxe urten naiz ni, beti dardarka eta hotzez.

· Bai! Hori ez da ezer! Nere amak intxaurrak jaten pasatzen zeban eguna eta horrela nago ni: kozkorra hankan, beste bat besuan, beste bat lepuan…

· Ba! Nere ama, berriz, beti diskuak entzuten egoten zan eta neri ez jat ezer       gertatu, … ezer gertatu, …   ezer gertatu, … ezer … 

 

JAKINDURIXIAK EZ DU LEKURIK

Lazkao Txikik esaten zeban gezurra dala jakindurixiak ez dabela lekurik okupatzen. Hori frogatzeko pasadizo hau kontau ei zeban:

Einstein jakintsua bazihoian behin trenian, eta interbentoriak billetia eskatu ei zotsan. 

Poltsikuetan ondo begiratu eta billetiaren arrastorik ez. Interbentoriak orduan:

· Ezagutzen zaittut eta ez dot bihar. Galdu egingo jatzun. Lasai!!!

· Baiña zientzialarixak ez zeban etsitzen, poltsiko danak miatzen jarraitzen zeban.

· Baiña esan dotsut, ba, ez dotela bihar!- interbentoriak.

Eta hala erantzun ei zotsan Einsteiñek:

· Zuk ez dozu biharko, baiña nik bai; nora noian jakitteko bihar dot billetia.

